

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՍԵՊՏԵՄԲԵՐԻ 14-Ի N 1589-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2023 թվականի պետական բյուջեով կապիտալ ծարագրերի իրականացման համար հատկացված միջոցների միջև կատարել վերաբաշխում 248,546.6 հազար դրամ գումարի շրջանակներում (բյուջետային ծախսերի տնտեսագիտական դասակարգման «Վարչական սարքավորումներ» հոդվածով՝ 233,518.1 հազար դրամ և «Շենքերի և շինությունների կապիտալ վերանորոգում» հոդվածով՝ 15,028.5 հազար դրամ)՝ գումարն ուղղելով 2021-2022թթ.-ին կառուցված / հիմնանորոգված դպրոցների գույքով ապահովմանը, մինչև տարեվերջ վերակառուցումն ավարտվող դպրոցների մարզադահլիճների շինարարության ծավալների ավելացմանը: Մասնավորապես գումար է հատկացվում հետևյալ ուղղություններով. 
	ԸՆԴԱՄԵՆԸ, որից՝
	248,546.6 հազար դրամ

	Դպրոցների մարզադահլիճների վերակառուցման ծավալների ավելացում
	15,028.5 հազար դրամ

	ՀՀ Արմավիրի մարզի  «Փշատավանի միջնակարգ դպրոց» ՊՈԱԿ
	2,878.5

	ՀՀ Արմավիրի մարզի  «Սարդարապատի միջնակարգ դպրոց» ՊՈԱԿ
	3,308.4

	ՀՀ Արմավիրի մարզի  «Արմավիրի հ. 8 հիմնական դպրոց» ՊՈԱԿ
	8,841.6

	Սեյսմիկ անվտանգության բարելավման ծրագրի շրջանակներում կառուցված դպրոցների գույքով ապահովում
	59,508.0 հազար դրամ

	«Երևանի Ղևոնդ Ալիշանի անվան թիվ 95 միջնակարգ դպրոց» ՊՈԱԿ
	26,703.0

	«Եղեգնաձորի թիվ 1 հիմնական դպրոց» ՊՈԱԿ
	32,805.0

	«Կրթության բարելավում» ծրագրի շրջանակներում հիմնանորոգված ավագ դպրոցների գույքով ապահովում
	95,361.8 հազար դրամ

	«Երևանի Ա. Ղարիբյանի անվան N 142 ավագ  դպրոց» ՊՈԱԿ
	6,088.0

	«Սևան քաղաքի Խ. Աբովյանի անվան ավագ դպրոց» ՊՈԱԿ
	13,172.0

	«Գյումրու Ակադեմիական Վարժարան» ՊՈԱԿ
	13,868.8

	«Արթիկ քաղաքի թիվ 3 ավագ դպրոց» ՊՈԱԿ
	7,951.0

	«Գորիսի Ա.Բակունցի անվ.թիվ 1 ավագ դպրոց» ՊՈԱԿ
	54,282.0

	Ոչ մոդուլային դպրոցների գույքով ապահովում
	63,646.0 հազար դրամ

	«Զոլաքար գյուղի Ա. Վարդանյանի անվան N2 միջնակարգ դպրոց» ՊՈԱԿ
	25,770.0

	«Ալավերդու Ստ.Շահումյանի անվան թիվ 5 ավագ դպրոց» ՊՈԱԿ
	37,876.0

	Բարեգործական ծրագրերով հիմնանորոգված դպրոցների գույքով ապահովում
	15,002.3 հազար դրամ

	«Գյումրու թիվ 27 միջնակարգ դպրոց» ՊՈԱԿ
	15,002.3























Վերոնշյալ նպատակով Նախագծով վերաբաշխվում է 2023 թվականի պետական բյուջեի 1183 ծրագրի 32007 և 32012 միջոցառումներով նախատեսված գումարների մի մասը, որի հետագայում ամբողջական կամ մասնակի վերականգնման անհրաժեշտությունը առկա չէ. «32007» միջոցառումից նվազեցվում է օբյեկտի մասով ավել հաշվարկված գումարը, իսկ «32012» միջոցառումից՝ այն դպրոցների գույքի համար նախատեսված գումարը, որոն շինարարությունը տարբեր պատճառներով մինչև տարեվերջ հնարավոր չի լինի ավարտել (այդ դպրոցների գույքի գումարն արդեն նախատեսվել է 2024թ.-ի բյուջեի նախագծով):
Ընթացիկ իրավիճակը և խնդիրները.
Նախագծով նախատեսվող հատկացումները հիմնականում պայմանավորած են 2021-2022թթ.-ին կառուցված / հիմնանորոգված դպրոցների գույքով ապահովման անհրաժեշտությամբ: Նշվածը վերաբերում է թվով 10 դպրոցի գույքով ապահովման ծրագրերին: Սեյսմիկ անվտանգության բարելավման ծրագրի շրջանակներում ընդհանուր առմամբ ընտրված է 46 դպրոց, որոնցից 4-ի շինարարական աշխատանքներն ամբողջությամբ ավարտվել են 2021-2022թթ. (Երևանի թիվ 51 հիմնական դպրոց, Երևանի թիվ 95 միջնակարգ դպրոց, Արմավիրի մարզի Պտղունքի միջնակարգ դպրոց և Եղեգնաձորի թիվ 1 հիմնական դպրոց), ևս 6-ինի ավարտը այս տարի է։ Դպրոցները գույքի մի մասը ստացել են ՀՀ կառավարության 27.08.2021թ.-ի N 1381-Ն և 13.10.2022թ.-ի N 1602-Ն որոշումներին համապատասխան, իսկ մյուս մասը գույքագրվել է Նախարարության կողմից, հայտարարվել է մրցույթ: Ներկայումս շրջանառվում է ՀՀ կառավարության որոշման նախագիծ, որով գումար կհատկացվի այս տարի ավարտվ(ած)ող դպրոցների գույքով ապահովմանը, իսկ սույն Նախագծով՝ 2021-2022թթ. շինարարությունն ավարտված Երևանի թիվ 95 միջնակարգ դպրոցի և Եղեգնաձորի թիվ 1 հիմնական դպրոցի գույքով ապահովմանը: Նշված տարբերակումը պայմանավորված է դպրոցների առկա գույքի գույքագրման ժամանակացույցով և գնման մրցույթների խմբավորմամբ: Այսպիսով, Նախագծով նախատեսվում է հատկացնել 59,508.0 հազար դրամ Սեյսմիկ անվտանգության բարելավման ծրագրի շրջանակներում 2021-2022թթ. կառուցված դպրոցների գույքով ապահովման համար:
«Կրթության բարելավում» ծրագրի շրջանակներում 2021-2022թթ.-ին հիմնանարոգվել է թվով 8 ավագ դպրոց (Երևանի Հայկական Մանկավարժական Համալսարանի հենակետային ավագ դպրոց վարժարան, ՀՀ Գեղարքունիքի մարզի Սևանի ավագ դպրոց, Երևանի թիվ 42 ավագ դպրոց, Երևանի թիվ 142 ավագ դպրոց, ՀՀ Սյունիքի մարզի Գորիսի թիվ 1 ավագ դպրոց, ՀՀ Շիրակի մարզի Արթիկի թիվ 3 ավագ դպրոց, ՀՀ Շիրակի մարզի Գյումրու Ակադեմիական վարժարան, ՀՀ Արմավիրի մարզի Վաղարշապատի թիվ 5 ավագ դպրոց): Դպրոցները գույքի մի մասը ստացել են ՀՀ կառավարության 30.09.2021թ.-ի N 1600-Ն և 24.11.2022թ. N 1810-Ն որոշումներով, իսկ մյուս մասը կրկին գույքագրվել է Նախարարության կողմից, հայտարարվել է մրցույթ: Այսպիսով, Նախագծով նախատեսվում է հատկացնել 137,073.4 հազար դրամ Սեյսմիկ անվտանգության բարելավման ծրագրի շրջանակներում կառուցվող դպրոցների գույքով ապահովման համար: Այսպիսով, Նախագծով նախատեսվում է հատկացնել 95,361.8 հազար դրամ «Կրթության բարելավում» ծրագրի շրջանակներում 2021-2022թթ. հիմնանորոգված դպրոցների գույքով ապահովման համար:
2021-2022թթ.-ին հիմնանորոգման աշխատանքներ են ավարտվել նաև ՀՀ Գեղարքունիքի մարզի Զոլաքարի N2 միջնակարգ դպրոցում, ՀՀ Լոռու մարզի Ալավերդու թիվ 5 ավագ դպրոցում և ՀՀ Շիրակի մարզի Գյումրու թիվ 27 միջնակարգ դպրոցում: Ընդ որում, Զոլաքարի և Ալավերդու դպրոցները հիմնանորոգվել են պետական բյուջեի միջոցների հաշվին, իսկ Գյումրու թիվ 27 միջնակարգ դպրոցը՝ ՀՕՖ-ի կողմից: Զոլաքարի N2 միջնակարգ դպրոցը գույքի մի մասը ստացել է ՀՀ կառավարության 01.09.2022թ.-ի N 1381-Ն որոշմամբ իսկ մյուս մասը կրկին գույքագրվել է Նախարարության կողմից, հայտարարվել է մրցույթ: Նշված 3 դպրոցի գույքով ապահովման համար Նախագծով նախատեսվում է հատկացնել 78,648.3 հազար դրամ:
Բոլոր դպրոցների համար գույքը ձեռք է բերվում ՀՀ ԿԳՄՍ նախարարի 23.05.2023թ.-ի N 24-Լ հրամանով հաստատված տեխնիկական բնութագրերին համապատասխան: 
Նախագծով 15,028.5 հազար դրամ գումար է հատկացվում մինչև տարեվերջ վերակառուցումն ավարտվող դպրոցների մարզադահլիճների շինարարության ծավալների ավելացման համար: Նշվածը վերաբերում է Փշատավանի միջնակարգ դպրոցին, Սարդարապատի միջնակարգ դպրոցին և Արմավիրի հ. 8 հիմնական դպրոցին: Դպրոցների գծով հատկացումները պայմանավորած են 2023թ.-ին ավարտվող շինարարական օբյեկտների նախահաշիվների փոփոխությամբ՝ ծավալների ավելացմամբ: Մինչև տարեվերջ նախատեսվում է ավարտել թվով 15 դպրոցի մարզադահլիճի մասնաշենքի կառուցման աշխատանքները: Միաժամանակ, կավարտվեն նաև թվով 9 դպրոցի մարզադահլիճի վերակառուցման աշխատանքները: Բոլոր մարզադահլիճները կապահովվեն նաև նոր մարզական գույքով, որի ձեռքբերման համար ՀՀ ԿԳՄՍ նախարարության պատվիրատվությամբ արդեն կնքվել գնման պայմանագրեր: Արմավիրի մարզի նշված 3 դպրոցի մարզադահլիճի կառուցման աշխատանքների ժամկետը ս.թ. համաձայնագրով սահմանվել է մինչև հոկտեմբերի 15-ը: Ըստ այդմ, հաշվի առնելով ՀՀ կառավարության 2017 թվականի մայիսի 4-ի N 526-Ն որոշմամբ հաստատվա կարգի 56-րդ կետի 2-րդ և 4-րդ ենթակետերով ամրագրված սահմանափակումները՝ Նախագծի 3-րդ կետով նախատեսվում է թույլատրել ՀՀ քաղաքաշինության կոմիտեին կատարել ծավալների ավելացում և երկարաձգել կատարվելիք աշխատանքների վերջնաժամկետը մինչև 10.12.2023թ.:
Նախագծով նախատեսվում է նաև ուղղում կատարել ՀՀ կառավարության 14.09.2023թ.-ի N 1589-Ն որոշման մեջ՝ ավելացվող գումարի հոդվածը ճշգրտելու համար:

Կարգավորման նպատակը և բնույթը. 
         Որոշման նախագծի ընդունմամբ դպրոցները կապահովվեն գույքով, կապահովվեն դպրոցների մարզադահլիճների կառուցման ավարտական աշխատանքները։

          Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում հնարավոր կլինի ձեռք բերել անհրաժեշտ գույքը և կատարել անհրաժեշտ աշխատանքները դպրոցների համար։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ  փոփոխություններ և լրացումներ կատարելու, Հայաստանի Հանրապետության կառավարության 2023 թվականի սեպտեմբերի 14-Ի N 1589-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 8-րդ կետի 8.4 ենթակետից՝ «Ցանկում ընդգրկված հաստատություններում ... և անհրաժեշտ գույքով և սարքավորումներով հագեցվածության ապահովում»:
Նախագիծը բխում է նաև ՀՀ կառավարության 2021 օգոստոսի 18-իթիվ 1363-Ա որոշմամբ հաստատված ՀՀ կառավարության  ծրագրի «4.3 ԿՐԹՈՒԹՅՈՒՆ» բաժնի  2-րդ և 3-րդ  պարբերություններից, մասնավորապես.
· «Կրթության բոլոր մակարդակների համար առանցքային են լինելու ....անհրաժեշտ ենթակառուցվածքների արդիականացումն ու վերազինումը... »
· «Հանրակրթության ոլորտի առկա խնդիրների լուծման համար անհրաժեշտ է հանրակրթության ամբողջական և շեշտակի փոփոխություն...՝ ապահովելով դպրոցական արդիական ու հագեցված ենթակառուցվածք... »:


Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



